
望山

作者：賈島　唐

本作品收錄於《全唐詩/卷571》

南山三十里，不見踰一旬。

冒雨時立望，望之如朋親。

虬龍一掬波，洗蕩千萬春。

日日雨不斷，愁殺望山人。

天事不可長，勁風來如奔。

陰霪一作「霾」一以掃，浩翠寫國門。

長安百萬家，家家張屏新。

誰家最好山，我願為其鄰。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

